
Inatsisartut Suleriaasianni § 33 naapertorlugu aalajangiiffigisassatut 

siunnersuut imaattoq matumuuna saqqummiuppara: 

Nuna tamakkerlugu Aasianni inuussutissarsiornermik 

ilinniarfiliortoqassappat pittaaqutaanik ajoqutaanillu nassuiaammik 

UPA2023-imi saqqummiusseqqullugit Naalakkersuisut 

peqquneqarnissaannik Inatsisartut aalajangiiffingisassaatut 

siunnersuut. Naalakkersuisut nalunaarusiornerminni ilinniartitaanerup 

iluani inuussutissarsiornermik ilinniarfimmik nutaaliorfiusumik 

nutaamik sanasoqarnissaanut pisariaqartitsisoqarnera 

eqqarsaatigissavaat. 

(Inatsisartunut Ilaasortaq Kristian Jeremiassen, Inuit Ataqatigiit) 

Tunngavilersuut: 

Nunatsinni nipilersornerup ataatsimoortilertarpaatingut, nipilersornerup nuan-

naalersittarpaatingut, nipilersornerup takorluuilersittarpaatingut, nipilersorne-

rullu inuunerput immersorluartarpaa. 

Nipilersorneq massakkornit annertunerusumik siuarsarneqarpat siunissami 

nunatsinni pilersortartutta siuariartornissaannut aqqutissiuussissaangut, mas-

sakkut killiffitsinniinginnarsinnaanngilangut, massakkut annertunerusumik al-

loriartariaqarpungut kulturikkut pinngorartitsisungut siuarsarumallungit. 

Soorlu aamma nipilersornermik ilinniarfiliornissaq pisariaqartoq, taamaattumik 

Naalakkersuisut inuussutissarsiornermik ilinniarfiusunnaasut allat 

eqqarsaatigiitigalugit Aasianni nipilersornermik ilinniarfiliortoqassappat 

pittaaqutaanik ajoqutaanillu nassuiaammik saqqummiussinissaat 

pissusissamisoorpoq. 



 

 

Inuusuttunut iluaqutaassaqaaq nipilersornermik ilinniarfeqalertuungutta taa-

maalilluta inuusuttut ineriartortinneqarnissaannut iluaqutaassaqaaq. Nunani al-

lani nipilersorneq inuussutissarsiutingineqarpoq annertuumik, aamma naala-

ngaaffiit aningaasarsiutingilluarpaat nipilersorneq, siunissamut ungasissumut 

piareersarnitsinni nipilersornermik ilinniarfik iluaqutaassaqaaq. 

Taamatuttaaq inuussutissarsiornermik ilinniarfiit avammut nuiernermut 

sammisut suut pilersineqarsinnaanersut misissussallugit pisariaqarpoq. 

Aatsitassat iluaniusinnaavoq, assersuutigalugu guld-inik sølv-inillu saffiornermik 

ilinniarneq, imaluunniit kalaallit aatsitassaataat atorlugit pinnersaasiornermik 

ilinniarneq. 

Isumassarsiat arlallit misissorneqarsinnaapput. Taamaammat Naalakkersuisut 

atorfilittat ilinniartitaanermi inuussutissarsiornermik ilinniarfinnik 

nutaaliorfiusunik pisariaqartinneqartut pillugit nalilersuinerinut imminnut 

killilersussanngillat, taamaattorli Aasianni inuussutissarsiornikkut 

siuariartornermut avammullu niuernermut sammisunik inuussutissarsiornermik 

ilinniarfinnik pilersitsisoqarnissaa aamma misissussallugu. 

Qujanarlu siunnermuummik saqqummiussisinnaangama, oqalllilluarisi. 

Pisortanut aningaasatigut allaffissornikkullu kingunerisassat: 

Suliap AC-itut atorfillip ukiumut ukiullu marluk iluini naammassisinnaasaatut 

naleqarnissaa naatsorsuutigineqarpoq. 

Namminersorluni inuussutissarsiuteqarnermut aningaasatigut 

allaffissornikkullu kingunerisassat: 

Soqanngilaq. 

Innuttaasunut aningaasatigut allaffissornikkullu kingunerisassat: 

Soqanngilaq. 


